
Sinn d’Elteren un allem

D’Schoul bleift an eisem Land en Dauerthema:
nei Reforme ginn ugesot, anerer solle korrigéiert
ginn, et kénnt een émmer nees zréck op déi er-
schreckend Zuel vun den échecs scolaires a vun de
Schoulofgénger ouni Diplom, dann och déi relativ
wéineg Schiiler déi op d’Uni ginn, an esou weider.

Et gétt vill geklot, mé& d’Kloe si natierlech net
émmer déiselwecht je nodeem vu wellechem
Schoulpartner se kommen, ob aus dem Ministere,
vun dem Léierpersonal, de Schiiler oder den Elte-
ren, fir némmen déi 4 wichtegst vun deene Kon-
zernéierten ze nennen.

Heizuland komme vrun allem vun den Ensei-
gnante Kloen an Ukloen géintiwwer den Elteren.
Si wiere vill schold un dem schoulesche Misir,
dorunner z.B. datt d’Schiler wéineger fldisseg
wiere wéi fréier, ondisziplinéiert, wéineger kon-
zentréiert an interesséiert a.s.w. Wat ass richteg
un dése Virweérfe

Ech kann héi némme meng Meenung soen, déi
vlaicht selwer net ganz richteg ass an diskutéiert
ka ginn. Ech baséiere mech dobii drop, datt ech
laang Ziit Enseignant war an zugldich och zu den
Eltere vu Schiuler gehéiert hunn, laang genuch, a
béid Fall, fir eng Evolutioun feststellen ze kénnen.
Dat mécht natierlech aus mir keen Expert. Duerfir
si meng Usiichte mat Virsiicht ze genéissen, ma
och net ouni weideres vum Désch ze wéschen.

Meng Antwert op d’Fro: si vrun allem d’Elteren
um Schoulmisér schold¢ ass natierlech: neen. Ma
ech setzen direkt derbdi: si sinn awer op alle Fall
mat schold.

An deene 36 Joer, wou ech Schoul gehalen hunn
an en Deel dovun parent d’éléve war, huet sech
an der létzebuerger Gesellschaft vill gednnert, wat
é.a. dat deeglecht Liewe vun de Schiiler betréfft.
Ech géing hei 3 Verdnnerunge nennen, déi mir ent-
scheedend schéngen:

schold?

- an der Aarbechtswelt: émmer méi oft ass et de
Fall, datt béid Elterendeeler beruflech téteg sinn
an datt se dés Tategkeet dobdi iwwer métteg
ausiiben. Dat heescht datt d’Kanner méttes net
heem kommen, a wa se nométtes aus der Schoul
kommen, da sinn d’Elteren nach net do. Dat ass
fir d’éischt mol eng reng objektiv Feststellung a
kee Virworf un d’Adress vun den Elteren. D’Fro
ass just, wéi d’Elteren sech sou enger Situatioun
stellen.

- An der Fréizéit: d’Offer u Frdizaitbeschiftegung,
doheem oder ausser Haus, ass immens gestiegen,
a well den Duerchschnéttswuelstand och geklom-
men ass, stinn dés Beschéiftegungen, Apparater,
Medien, Reesen méi oder wéineger jiddfer Schiiler
zur Verfiigung. Dat kénnt duerchaus positiv Aus-
wierkungen hunn, am Sénn vun anere Léieraarten,
Horizonterweiderung, Kontakter a.s.w. De facto
awer schéngt mir, datt et éischter zu Demotivéi-
erung, Konzentratiounsschwécht, Duerchenaner
a schoulescher Faulheet biidréit. Och hei erém
d’Fro: wéi ginn d’Eltere mat désen Emstann ém¢

- D’Gesellschaft als Ganzt ass liberal a vrun allem
pluralistesch ginn. Dat huet vill Vir-, ma awer och
Nodeeler. Positiv ass déi méi grouss Frdiheet an
déi grouss Zuel vu Liewensgestaltungsméiglech-
keeten. De Problem ass, besonnesch fir d’Schiiler,
d’Tatsaach, datt dés Gesellschaft permissiv ass
an deene jonke Leit kaum Halt an Orientéierung
gétt. Och do wieren eigentlech an éischter Linn
d’Eltere gefuerdert.

WEéi ech selwer viru 50 Joer Schiiler war, war dat
alles anescht. Ech well dés Ziit absolut net ideali-
séieren, mi ech kann némme feststellen, datt déi
3 genannte Verdnnerungen deemols kaum uge-
faangen haten. Sou war émmer op d’'mannst een
Elterendeel doheem present: d’Elterenhaus huet
aktiv matgeléiert. D’Frdizditgestaltung war vill
méi léierfreedeg, well d’Offer manner grouss war:

och d’Fraiziit huet matgeléiert. An d’Gesellschaft war méi eenheetlech, si
huet materzunn an huet matgeléiert.

Ech géing dat eemol sou formuléieren: mir haten deemols vill Chancen;
eng Aart onsichtbaren an onbemierkten Zwang huet sech zumindest wat
d’Schoul an d’Erzéiung ubelaangt, positiv op eis ausgewierkt. Emgekéiert
doen d’Schiiler mir haut eigentlech e bésse leed: a viller Hisiicht si si eleng
gelooss, an éischter Linn vun hiren Elteren, an dann awer och vum gesell-
schaftlechen Emfeld, a vun der Schoul.

Ech bedaueren d’Schiiler vun haut. Ma dés Situatioun dderf net higeholl
ginn, an all Schoulpartner hunn eng eege Verantwortung:

- D’Elteren: si mussen aktiv no hire Kanner kucken, se erzéien, motivéie-
ren a begleeden. An dat gélt fir d’Létzebuerger wéi fir d’Ausldnner.

- D’Gesellschaft, an dat heescht vrun allem d’Politik: d’Schoul muss sou
organiséiert ginn, datt déi virdru genannten Defiziter kénnen opgefaang
ginn.

- D’Léierpersonal: et muss sech der konkreter Liewenssituatioun vu senge
Schiiler bewosst ginn an hir Rechnung droen; och dat gehéiert zu sengem

Opdrag.

- Schliesslech d’Schiler selwer: déi genannte gesellschaftlech Verdnne-
runge si keen Alibi fir sech kommen ze loossen a séi Schoulschicksal net
selwer an d’Hand ze huelen. Si mussen hir eigentlech Interesse kloer
gesinn a sech deementspriechend an der Schoul verhalen.

